
Пытанні па пашырэнні супрацоўніцтва ў турыстычнай, адукацыйнай і сацыяльна-культурнай сферах сталі ключавымі 
тэмамі візіту дэлегацыі Віцебскага раёна ў горад Даўгаўпілс Латвійскай Рэспублікі.

Аб’явА

Сёлетняя прэзідэнцкая кампанія рэпрэзентуецца ўладай, як вяршыня дэмакратыі і прыклад для пераймання. Уявіце 
толькі сабе: пару-тройку апазіцыйных прадстаўнікоў уключылі нават ў склад тэрытарыяльных камісій, патэнцыйным 
кандыдатам дазволілі не ўзгадняць з уладамі месцы для пікетаў і здаваць подпісы ў тэрытарыяльныя камісіі без аба-
вязковай раней прысутнасці кожнага члена ініцыятыўнай групы, нават на бел-чырвона-белыя сцягі, якія ўздымаюць 
на сваіх пікетах збіральнікі подпісаў, праваахоўным органам дадзены загад не звяртаць увагу. Здаецца, нябачаны 
раней разгул дэмакратыі мусіў бы ўжо ўскалыхнуць грамадскую актыўнасць і падбухторыць выбарнікаў хаця б да 
зацікаўленага абмеркавання падзей, звязаных з такой значнай з’явай, як выбары. Але ж дзе там! Як вядома, па твані 
хвалі не гуляюць.

У лістападзе на тэрыторыі раёна 
зарэгістравана два выпадкі шаленства 
дзікіх жывёлаў. Не выключаная, што 
лісы маглі пакусаць безнаглядных сабак 
і катоў.

 Жыхарка в. Васількі Ноўкінскага сельсаве-
та 4 лістапада выявіла няпрошаную госцю ў 
сваёй адрыне. Праз дзень рудую госцю ў два-
ры сваёй хаты застрэліў жыхар в. Бялынавічы 
Бабінічскага сельсавета. 

У абодвух выпадках пасля лабараторнага 
даследавання ў лісіц усталяваны дыягназ ша-
ленства. Гэтыя жывёлы з‘яўляюцца асноўнымі 
пераносчыкамі шаленства ў дзікай прырод-
зе. Распаўсюджванне захворвання наўрост 
звязана з папуляцыяй лісіцаў. Сярод хворых 
шаленствам жывёлаў яны складаюць да 90 
адсоткаў. Пераносчыкамі шаленства могуць 
быць таксама янотападобныя сабакі, ваўкі.

Інкубацыйны перыяд да пачатку захвор-
вання ў жывёлы можа доўжыцца ад 14 дзён да 
двух гадоў. Хатнія сабакі, каты, сельскагаспа-
дарчыя жывёлы захворваюць шаленствам у 
асноўным пасля ўкусаў дзікімі жывёламі.

Заражэнне чалавека адбываецца пры 
ўкусе, абдрапванні і абслюньванні хворым 
жывёлам скуры і слізістых абалонак. Часця-
ком пацярпелыя самі вінаватыя ў гэтым. Ня-
рэдка дзеці і дарослыя спрабуюць пакарміць 
лясных або безнаглядных жывёлаў, палаш-
чыць іх або аказаць дапамогу. Паляўнічыя 
здымаюць скуру з забітых лісіцаў  без усялякіх 
мераў  засцярогі.Варта памятаць, што здаро-
вая жывёла ніколі не прыйдзе ў населены 
пункт. 

Шаленства для чалавека - смяротнае за-
хворванне. Адзінай мерай прафілактыкі 
з‘яўляецца своечасовае правядзенне прыш-
чэпак, якія дазваляюць стварыць у арганізме 
пацярпелага імунітэт, каб нейтралізаваць 
вірус яшчэ ў інкубацыйным перыядзе.

Усяго з пачатку года на тэрыторыі раёна 
зарэгістравана 11 выпадкаў захворванняў 
шаленствам жывёлаў - у 9 ліс і двух янотаў.

Пераважная коль-
касць людзей моўчкі 
праходзіць побач з 

пікетоўцамі, не звяртаючы ўвагі 
ні на колішнія дзяржаўныя сцягі, 
ні на партрэты кандыдатаў у 
прэзідэнты. Ператварыўшы 
свае кватэры і дамы ў адзінае 
апірышча хаця б сабе і ўяўнай 
недатыкальнасці, людзі хава-
юцца ад сапраўднага жыцця, у 
якім мусіць прысутнічаць гра-
мадзянская пазіцыя, акрэсленыя 
палітычныя погляды, змаганне за 
свае палітычныя і эканамічныя 
правы, вольны абмен думкамі, 
дыскутаванне, абмеркаванне 
розных пазіцый ды поглядаў на 
развіццё краіны і грамадзянскай 
супольнасці. А цяпер давайце за-
думаемся, калі б тутэйшыя людзі 
пачуваліся вольнымі і лічылі 
сябе гаспадарамі сваёй зямлі, ці 
паводзі б яны сябе так апатычна 
і абыякава? 

Не толькі Лукашэнка, але і 
ягоныя прыхільнікі любяць пе-
раконваць сваіх апанентаў у 
дастатковасці тых правоў і сва-
бод, якія існуюць на Беларусі. 
Але давайце глянем хаця б на 
такую краіну, як Венесуэла і ей-
нага кіраўніка, якога на Захадзе 
чамусьці таксама лічаць дыктата-
рам. Калі б беларуская апазіцыя 
мела столькі магчымасцяў, а 
беларускі народ быў настолькі 
разняволеным, як венесуэльскі, 
пра Лукашэнку ніхто б не 
ўзгадваў ужо гадоў дзесяць. Пад 
час выбараў ніхто не абмяжоўвае 
выступы па тэлевізіі, ніхто не раз-
ганяе мітынгі, а па венесуэльскіх 
гарадах і мястэчках гудуць мега-
фоны, з якіх да кожнага жыхара 
далятаюць красамоўныя прамо-
вы пра партыйных кандыдатаў( 
дарэчы Чавес не нейкі там беспар-
тыйны прыхадзень-за ім стаяць 

партыйныя структуры і пэўныя 
прадказальныя перакананні). 
Венесуэльская апазіцыя мае 40 
адсоткаў сваіх прадстаўнікоў у 
парламенце, узначальвае дзве 
правінцыі і кантралюе сталіцу, 
маючы там свайго мэра-вось гэта 
і ёсць можа і не сапраўдны, але 
разгул дэмакратыі.

А зараз паглядзім на 
цывілізавану Швецыю, дзе дэма-
кратыя не толькі пануе палітычна, 
але замацавалася ўжо ледзьве ні 
на генетычным узроўні. 

У Швецыі апазіцыйныя партыі( 
а іх больш за сто) маюць такі 
ж доступ да сродкаў маса-
вай інфармацыі, як і кіруючыя. 
Шведскія СМІ у роўнай меры   
даюць слова, як апазіцыі, так і 
ўладзе. Паводле рэдакцыйных 
статутаў, журналісты абавязаныя 
быць бесстароннімі. Тэлебачан-
не і радыё таксама бесстаронне 
асвятляюць палітычнае жыццё 
краіны. На найбуйнейшым агуль-
нанацыянальным тэлебачанні, 
якое мае больш за 1 мільён  
тэлегледачоў, рэгулярна вы-
ступаюць прадстаўнікі і ўлады, 
і апазіцыі. Напярэдадні галаса-
вання ў прамым эфіры транслю-
юцца дэбаты. Нярэдка перад іх 
пачаткам ля будынка тэлецэнтра 
збіраюцца прыхільнікі той або 
іншай партыі, каб падтрымаць 
свайго прадстаўніка і выказаць 
меркаванне пра канкурэнтаў. 

Дарэчы, у Швецыі няма трады-
цыйнага для шматлікіх краін «дня 
цішыні», калі напярэдадні галаса-
вання спыняецца ўсякая агітацыя 
ў СМІ. Нават у дзень выбараў ля 
ўваходу на выбарчыя ўчасткі 
дзяжураць валанцёры ад пар-
тый, прапаноўваючы выбарнікам 
інфармацыйныя ўлёткі аб сваіх 
кандыдатах, а таксама бюлетэні 
для галасавання.

Большасць выбарчых участкаў, 
як і ў Беларусі, размешчаны ў 
школах. Аднак шведы не робяць 
у месцах для галасавання бу-
феты і канцэрты. Тым не менш, 
выбарнікі вельмі актыўныя. У 
цяперашніх парламенцкіх вы-
барах, па папярэдніх звестках, 
прынялі ўдзел амаль 82% з пры-
кладна 7,1 мільёна выбарнікаў.

Для ўдзелу ў выбарах неабход-
на  за паўтара месяца да галаса-
вання асабіста  зарэгістравацца 
і атрымаць па пошце адмысло-
вую картку. Выбарчыя бюлетэні 
можна атрымаць не толькі на 
ўчастках для галасавання, але і ў 
офісе партыі, часцяком іх разда-
юць на вуліцах разам з улёткамі 
і іншай агітацыйнай прадукцыяй. 
А зараз уявіце сабе такі разгул 
дэмакратыі ў нас пры цяперашнім 
рэжыме. 

Прагаласаваць у Швецыі прас-
цей простага. На выбарчым 
участку нават неабавязкова 
прад‘яўляць дакумент, калі чаль-
цы камісіі ведаюць вас асабіста. 
Нават калі вы незнаёмыя з 
прадстаўнікамі выбаркама і не 
маеце пасведчання асобы, шанец 
прагаласаваць застаецца. Для 
гэтага досыць, каб хто-небудзь 
з маючых пасведчанне проста 
сказаў, што ведае вас.

Дарэчы, шведскі выбарнік сам 
не апускае бюлетэнь у ўрну для 
галасавання. Ён толькі ўкладвае 
іх у адмысловы канверт і аддае 
чальцам выбаркама, якія на яго 
вачах апускаюць канверты ў 
урну.

Шведы любяць галасаваць 
датэрмінова. На сёлетніх вы-
барах больш 30% выбарнікаў 
падалі свой голас загадзя. Гэта 
можна зрабіць альбо ў будынках 
муніцыпалітэта, альбо на вакза-
ле, альбо адправіўшы свой голас 

па пошце. Разам з бюлетэнямі 
грамадзянін павінен адправіць 
картку для галасавання. Харак-
тэрна, што калі чалавек раздумаў 
і вырашыў прагаласаваць за 
іншую партыю, то ў дзень галаса-
вання ён можа выправіць памыл-
ку, прыйсці і прагаласаваць яшчэ 
раз. Тады вынік яго датэрміновага 
галасавання будзе ануляваны.

Падлік галасоў адбываецца ад-
крыта. Прасачыць за ім можа не 
толькі прадстаўнік партыі або 
журналісты, але і любы жадаючы. 
Галоўнае не мяшаць працаўнікам 
камісіі. Зрэшты, патрэбы ў 
кантролі за падлікам галасоў 
няма, паколькі нікому ў галаву 
не прыходзіць фальсіфікаваць 
вынікі выбараў. Шведы нават 
думкі такой не дапускаюць. Калі б  
кагосьці выкрылі ў фальсіфікацыі, 
то для партыі гэта азначала б  
палітычную смерць. Бюлетэні 
для галасавання захоўваюцца 
некалькі гадоў і па першым 
патрабаванні могуць быць 
пералічаныя. Праўда, ніхто не 
памятае, каб нехта калі-небудзь 
аспрэчваў вынікі выбараў і 
патрабаваў  пераліку. Ні адна 
выбарчая камісія ні разу не да-
вала падстаў усумніцца ў сваёй 
аб‘ектыўнасці і сумленнасці. 

Безумоўна, да пачатку выбараў 
ніхто ўжо не паспее падагнаць 
нашае тутэйшае заканадаўства 
да цывілізаваных стандартаў. 
Ды і патрэбы ў існага рэжыму 
такой няма, але кожны з думаю-
чых выбарнікаў сваёй пазіцыяй 
і перакананнямі здольны 
паўплываць і на вынікі выбараў і 
на перамены, якія абавязкова му-
сяць прыйсці ў нашую краіну. Пры 
іншым раскладзе нічога годнага і 
цывілізаванага нас у бліжэйшай 
перспектыве не чакае.

Рэдактар.

РАЗгУЛ ДэмАкРАтыі

У першы дзень госці наведалі сялянскую 
гаспадарку «Старкі» (Свенцкая воласць), дзе 
пазнаёміліся з сучаснымі тэхналогіямі даення 
і захоўвання малака, дзякуючы чаму на айчын-
ным рынку прадукцыя фермера вылучаецца 
высокай якасцю і карыстаецца вялікім попы-
там.

Падчас урачыстага прыёму ў даўгавпілскай 
краявой думе ўдзельнікі сустрэчы 
акцэнтавалі ўвагу на распрацоўцы плана 
мерапрыемстваў па ўмацаванні добрасусед-
скага супрацоўніцтва, пашырэнні сувязяў у 
сферы адукацыі і культуры.

Гутарка па зададзеных кірунках працяг-
нулася ў консульстве Рэспублікі Беларусь у 
Даўгаўпілсе. «Круглы стол» з удзелам кон-
сула Ў. Гейсіка падняў шэраг тэм, датычных 

міжнароднага моладзевага супрацоўніцтва, 
удзелы ў адукацыйных, добраахвотніцкіх, куль-
турных, турыстычных праграмах, рэалізацыі 
сумесных праектаў. 

Плённым апынуўся візіт віцебскіх педагогаў. 
На прыкладзе Ніцгальскай базавай школы 
яны пазнаёміліся з асаблівасцямі працы мала-
камплектнай ўстановы адукацыі, з развіццём 
і ўкараненнем у вучэбна-выхаваўчы працэс 
сучасных кампутарных тэхналогій - на базе 
Свенцкай сярэдняй школы. Тут жа, у пасёлку, 
прадстаўнікі дэлегацыі наведалі музей ваен-
най тэхнікі.

Досведам працы па стварэнні і ўкараненні 
адукацыйных праектаў, фундаваных краінамі 
Еўрасаюза, з прыдзвінскімі педагогамі 
падзяліліся калегі з Сіленскай базавай школы. 

А  старшыня Наўенскага валаснога кіравання 
І. Міглане распавяла пра паспяховую працу ў 
вырашэнні пытанняў сацыяльнай сферы, куль-
туры, адукацыі, аховы навакольнага асярод-
дзя, падтрымкі прадпрымальніцтва.

Па выніках сустрэчаў былі прынятыя 
рашэнні аб арганізацыі сумеснай навукова-
практычнай канферэнцыі навучэнцаў па пы-
таннях энергазахавання і аховы навакольна-
га асяроддзя, аб правядзенні педагагічнага 
чытання на тэму «Укараненне сучасных аду-
кацыйных тэхналогій у вучэбна-выхаваўчы 
працэс», а таксама вырашалі распрацаваць 
сумесны праект «Культурная спадчына 
Прыдзвіння і Латгаліі, яго ўплыў на маральна-
эстэтычнае выхаванне моладзі».

Ян Сведка.

Вучыліся ў суседзяў

•	 Каб	 атрымліваць	
кожны	 нумар	 газеты	
«Покліч	волі»	паведаміце	
рэдакцыі	аб	гэтым	–	зрабіце	
бесплатную	падпіску.	Калі	
не	 жадаеце	 атрымліваць,	
то	таксама	патэлефануйце	
ў	рэдакцыю.
•	 Рэдакцыя	 «Покліч	

волі»	 	 змяшчае	 бясплат-
ныя	абвесткі	 чытачоў	вы-
дання.	Дзеля	размяшчэння	
абвесткі	 патэлефануйце	 ў	
рэдакцыю.
•	 Калі	 парушаны	

вашы	 правы	 спажыўца,	
працаўніка,	 то	 даем	
эфектыўныя	 парады	 па	
абароне	 права	 і	 пошу-
ку	 бясплатных	 юрыстаў.	
Звяртайцеся	 на	 адрас	 га-
зеты	«Покліч	волі».
•	 Рэдакцыя	 запрашае	

да	 супрацоўніцтва	 неабы-
якавых	 грамадзян.	 Вашы	
навіны,	 паведамленні	 –	
нашая	 падзяка.	 Словам,	
сувенірам.



К а л і 
апазіцыянера 
дапытвалі ў 
Чыгуначным 
РАУС, з’явіўся 
м і л і ц э й с к і 
аператар, які 
стаў фіксаваць 
допыт на 
відэастужку. 
Спадар Ха-
майда мяркуе, 
што надалей 
гэты запіс 
можа выка-
рыстаць БТ, а магчыма міліцыянты 
здымуць пра яго цэлы фільм.

На гэты раз на плакаце быў надпіс 
“Без легітымнай Канстытуцыі няма 
сапраўдных выбараў з легітымным 
вынікам”. Патруль спачатку папрасіў 
апазіцыянера проста згарнуць 
плакат, але той адмовіўся. Тады Ха-
майду затрымалі, быццам бы за не-

падпарадкаванне супрацоўнікам 
праваахоўных органаў. Аднак по-
звы ў суд Барыс Ханонавіч, які 
папярэдзіў міліцыянтаў, што калі 
яго выпусцяць, ён зноў стане з пла-
катам на тым жа месцы, не атрымаў 
і застаўся на свабодзе.

Сяржук Серабро.

Паводле скаргі віцебскага 
праваабаронцы старшыня 
Андрэй Маркоўскі выклю-
чаны са складу ўчастковай 
камісіі № 35 у Першамайскім 
раёне. ЦВК прызнаў, што 
фармаваньне камісіі адбыло-
ся з парушэньнем выбарчага 
заканадаўства.

Павал Левінаў паведаміў, 
што атрымаў адказ на сваю 
скаргу ў ЦВК пра парушэньне 
пры фармаваньні ўчастковай 
камісіі, у якую спрабаваў 
трапіць сам. 

Калі спадара Левінава туды 
не ўключылі, адбыўся судо-
вы працэс паводле скаргаў 
грамадзян, якія яго вылучалі. 
Падчас суду спадар Левінаў 
зьвярнуў увагу на тое, што ў 
камісію № 35 адны і тыя самыя 
асобы нібыта рэкамэндавалі 
і яго, і намесьніка ды-
рэктара прадпрыемства 
«Віцебскхлебпрам» Андрэя 
Маркоўскага.

На думку Паўла Левінава, 
гэта ўжо было відавочным па-
рушэньнем закону: подпісы 
за вылучэньне Маркоўскага 
варта было прызнаць 
несапраўднымі ўжо таму, 
што яны сабраныя пазь-

ней — а кожны грамадзянін 
можа рэкамэндаваць толькі 
аднаго прадстаўніка ў вы-
барчую камісію. Пазьней 
Павал Левінаў абышоў кватэ-
ры, пазначаныя ў падпісных 
аркушах за вылучэньне 
Маркоўскага, і высьветліў, 
што прынамсі двое грамад-
зян сваіх подпісаў не давалі 
ўвогуле, расьпісаўшыся 
толькі за вылучэньне Паўла 
Левінава. Іхныя заявы права-
абаронца і прыклаў да ліста 
ў ЦВК.

У атрыманым адказе 
напісана, што Цэнтравы-
баркам правёў выязную 
праверку па гэтых фактах, 
кажа Павал Левінаў. Але пра-
ваабаронца падкрэсьлівае, 
што да яго асабіста ніхто не 
зьвяртаўся. Тым ня менш 
старшыню ўчастковай камісіі 
выключылі. 

Цяпер Павел Левінаў чакае 
адказу зь Першамайскай ра-
ённай пракуратуры. Ён падаў 
туды заяву, каб знайшлі і 
пакаралі вінаватага ў падроб-
цы дакумэнтаў і парушэньні 
выбарчага заканадаўства. 

Паводле “Радыё Свабода”.

25 лістапада вядомы віцебскі апазіцыянер Барыс Хамай-
да, зноў выйшаў у пікет, каб агітаваць за байкот прэзідэнцкіх 
выбараў. Праз гадзіну ён быў затрыманы міліцэйскім 
спецназам, аднак пратакол аб якім-небудзь парушэнні не 
складаўся.

Віцебскі апазіцыянер Барыс Ха-
майда выйшаў 23 лістапада каля пяці 
гадзін вечара з ізалятара часовага 
ўтрымання. Нагадаем, учора ён быў 
асуджаны судом Чыгуначнага раёна на 
пяць сутак адміністрацыйнага арышту 
за правядзенне несанкцыянаванага 
пікету.

Як паведаміў Хамайда “ННВ”, Віцебскі 
абласны суд вырашыў скараціць тэрмін 
ягонага знаходжання ў ізалятары з пяці да 
адных сутак па пратэсце намесніка пра-
курора Віцебскай вобласці на пастанову 
суддзі суда Чыгуначнага раёна Віцебска 
Алены Цыганковай.

«У пастанове абласнога суда гаворыц-
ца, што пры накладанні адміністрацыйнага 
спагнання раённы суд у дастатковай 
ступені не ўлічыў мой ўзрост – 62 гады, а 
таксама альтэрнатыўны характар пака-
рання – бо мяне можна было пакараць 
не толькі арыштам, але і штрафам. Аднак 
самае смешнае не ў гэтым. Зніжаючы мне 
тэрмін арышту, абласны суд кіраваўся 
«прынцыпамі гуманізму і справядлівасці” 
– менавіта такая фармуліроўка была 
прыведзена ў пастанове», – распавёў 
апазіцыянер.

Як кажа Хамайда, абласная пракурату-
ра па ўласнай ініцыятыве апратэставала 
ўчарашняе рашэнне раённага суда. «Сам я 
нікуды не пісаў ніякіх скаргаў. Мне раней 
даводзілася сядзець і сем, і трынаццаць 
сутак арышту, і ніхто на мой узрост не 
звяртаў увагі. Сядзеў бы я і цяпер, але нех-
та сур’ёзна націснуў на пракуратуру і мяне 
адпусцілі. Уладам проста трэба паказаць 
бачнасць легітымных выбараў», - лічыць 
нечакана “памілаваны”. 

Нагадаем, падчас пікету 22 лістапада 
за байкот прэзідэнцкіх выбараў удзельнікі 
гэтай акцыі – Барыс Хамайда і сябра КХП 
БНФ Ян Дзяржаўцаў – стаялі каля “сіняга 
дома” з плакатамі “Толькі Байкот!” і “Удзел 
у выбарчым фарсе – гэта здрада Радзіме”. 
Акцыя доўжылася каля 2 гадзін, затым 
апазіцыянераў затрымалі і даставілі ў 
Кастрычніцкі РАУС. Хамайда атрымаў 5 
сутак арышту, а Дзяржаўцаў – штраф у 
памеры 10 базавых велічынь (350 тысяч 
рублёў).

Яна ільіна.

Хамайду 
“памілавала” 
абласная 
пракуратура

22 лістапада ў Віцебску былі затрыма-
ныя ўдзельнікі пікета за байкот прэзідэнцкіх 
выбараў — вядомы віцебскі апазіцыянер 
Барыс Хамайда і сябра кансерватыўна-
Хрысціянскай партыі БНФ Ян Дзяржаўцаў.

Актывісты распачалі 
сваю акцыю на трады-
цыйным месцы каля 
Сіняга дома ў 10:30, а 
цягнулася яна больш 
за дзве гадзіны. За гэты 
час міма пікета некалькі 
разоў праязджала адна і 
тая ж міліцэйская машы-
на, аднак, заўважыўшы 
журналістаў, рухалася 
далей. Але праз некалькі 
хвілін пасля таго, як 
месца пікета пакінуў 
фотарэпарцёр “Народ-
ных навінаў Віцебска” ў 
12:45 Барыс Хамайда і 
Яна Дзяржаўцаў былі за-

трыманыя і дастаўленыя 
ў Чыгуначны РАУС 
Віцебска.

Пікетоўцы трымалі ў 
руках плакаты з надпісамі 
“Толькі байкот!” і “Удзел у 
выбарчым фарсе — гэта 
здрада Радзіме”. Боль-
шасць мінакоў абыякава 
праходзілі міма, аднак 
некалькі разоў гарад-
жане, звычайна стала-
га ўзросту, усчыналі 
дыскусію пра кандыдатаў 
і дзеючага кіраўніка 
дзяржавы.

Сяржук Серабро.

У віцебску 
затрыманыя 
ўдзельнікі пікета 
за байкот выбараў

(Заканчэнне)
Я не мог бы памерці лепш, чым за Праўду 

святую.
Св. Язафат Кунцэвіч

Уводзячы на беларускіх землях новую 
веру, уладыка Язафат не шкадуе ні 
сябе, ні іншых. Кунцэвічу супраць-

стаяць аб‘яднаныя ў брацтвы праваслаўныя 
месцічы, якіх падтрымлівае праваслаўная 
шляхта. Гэты канфлікт небяспечна абва-
страе канстанцінопальскі патрыярх Тэа-
фан, які ў 1620 годзе, парушаючы мясцо-
вае заканадаўства, ставіць на ўжо занятыя 
ўніятамі епархіі праваслаўных епіскапаў. Як 
сцвярджаюць даследчыкі, Тэафан на самай 
справе пасланы  турэцкім султанам у Ма-
скву, каб падбухторваць яе да вайны з Рэччу 
Паспалітай. А ягоныя захады скіраваны на 
ўсчыненне рэлігійных канфліктаў, якія могуць 
аслабіць ВКЛ напярэдадні мяркуемага нападу 
на яго.

Увосень 1623 года Кунцэвіч прыехаў у 
Віцебск, каб уціхамірыць месца, развярэд-
жанае сваім супернікам, праваслаўным 
архіепіскапам Мялетам Сматрыцкім, які 
адлучыў уладыку Язафата ад царквы. Гэта 
было яго апошняе падарожжа. 12 лістапада 
ўзброены натоўп змоўшчыкаў напаў на 
дом архібіскупа, пабудаваны каля царквы 
Багародзіцы. Як сведчаць судовыя дакумен-
ты, забойцы двума ўдарамі бердыша рассеклі 
ўладыку галаву, а потым «доўга нявечылі яго 
і пасля смерці». Цела Кунцэвіча скінулі з Пра-
чысценскай гары, а затым, прывязаўшы да 
ног і шыі цяжкія камяні і насыпаўшы камення 
ў валасяніцу, утапілі ў Дзвіне. 

Паданне сцвярджае, што ўладыку знайшлі 
па снопе святла, якое ішло проста з ракі. 
Парэшткі архібіскупа пасля ўрачыстага адпя-
вання пахавалі ў полацкім Сафійскім саборы, 
але потым іх неаднаразова перазахоўвалі ў 
Беларусі і па-за яе межамі. 

Дзейнасць Кунцэвіча  па прывядзенні жыц-
ця беларускай царквы да кананічнай практыкі, 
рэзкае абмежаванне ўплыву свецкіх людзей 
на царкоўныя справы выклікала значнае не-
задавальненне гарадской вярхушкі Віцебска. 
Гэта і вызначыла трагічны лёс архіепіскапа. 
Вінаватымі ў злачынстве прызнаны не толькі 
просты народ, але і магістрат – яны разам 
учынілі не прыватнае, але грамадскае зла-
чынства.

У 1618–1623 г. дзейнасць Кунцэвіча 
праходзіла ў вельмі неспрыяльных умо-
вах. Існавала паралельная царкоўная 
праваслаўная іерархія, якая падагравала 
антыўніяцкія настроі ў грамадстве. Палітыкам 
здавалася, што ўнія пагражае дзяржаўнай бя-
спецы і таму яе лепей ліквідаваць. Некаторыя 
нават лічылі, што ліквідацыя мітрапаліта Руц-
кага і архіепіскапа Кунцэвіча прынясе простую 
развязку справы. Але час падцвердзіў мар-

насць гэткіх перакананняў: у 18 стагоддзі 
80% беларусаў, што жылі на вёсцы, ужо 
былі ўніятамі, а галоўны віноўнік яго 
пакутніцкай смерці М.Сматрыцкі сам 
прыняў унію, хадайнічаў перад папам 
рымскім пра кананізацыю Язафата і 
напісаў сваю “Апалогію” – бліскучую 
працу ў абарону уніяцтва. Подпіс Льва 
Сапегі, які ў 1621-22 г. стрымліваў 
энергічныя захады Кунцэвіча, такса-
ма стаіць пад просьбай караля і знаці, 
уніяцкіх і лацінскіх епіскапаў да папы 
Урбана VIII аб яго кананізацыі. Пасля 
абвяшчэння Язафата святым канцлер 
наведаў яго труну і ўрачыста прызнаў 
яго патронам свайго роду. Забойства 
Кунцэвіча дало адваротныя вынікі: ума-
цавала дух уніятаў і павярнула ў бок уніі 
былых яе праціўнікаў. 

Лютае забойства біскупа ў Віцебску 
было толькі пачаткам жорсткай бараць-
бы, якую вялі праціўнікі Уніі. Праз двац-
цаць пяць гадоў сваё жыццё за вернасць 
адзінаму Касцёлу аддаў Андрэй Баболя. 
1 траўня 1710 года ў сценах полацкай 
Сафіі ад рук Пятра I і ягоных памагатых 
загінулі пяцёра ўніяцкіх манахаў. А 1839 
г. стаў годам прымусовага знішчэння 
Ўніі царом Мікалаем І. Дзе ўжо тут ка-
заць пра “вынішчэнне праваслаўя” за часамі 
Кунцэвіча, калі праваслаўныя тады мелі і свае 
цэрквы і манастыры, а ўсе спрэчныя справы 
вырашаліся ў судовым парадку. Выпадкі ж 
забойстваў ўніятамі праваслаўных братоў па-
просту невядомыя. 

Як адзначаюць сучасныя даследчыкі, 
ні ў адным з прааналізаваных імі тагачас-
ным дакуменце не згадана, што Кунцэвіч 
сілком закрываў і запячатваў цэрквы, нічога 
няма і пра гвалт з ягонага боку да вернікаў 
праваслаўнай канфесіі, а тым больш пра 
выкопванне па ягоным загадзе памерлых 
неўніятаў. Нават мянушку “душахват”, якая 
дагэтуль асацыіруецца па падабенстве са 
словам “душагуб”, Кунцэвіч атрымаў не за 
злачынствы і забойствы,  а, як падаваў яшчэ 
А.Сапуноў, за бліскучую місіянерскую дзей-
насць, дасканалае красамоўства і майстэр-
ства пераканання.

Працэс бэатыфікацыі св. Язафата пачаўся 
ў наступным па яго смерці годзе.  Урбанам  
VIІI (двойчы, у 1625 і 1635 гг.) былі створаны 
камісіі для даследавання жыцця, дзейнасці, 
смерці Язафата Кунцэвіча і цудаў, звязаных з 
ягоным апякунствам.

Па завяршэнні расследавання, у траўні 1643 
году архібіскуп Язафат быў аднесены Папам 
Урбанам VIII да ліку святых у ВКЛ і Ўкраіне, а 
ў чэрвені 1867 году Папам Піям IX абвешчаны 
святым для ўсёй Каталіцкай царквы. Мошчы 
беларускага пакутніка захоўваюцца ў сабо-
ры св. Пятра ў Рыме, каля алтара св. Васілія 

Вялікага пры паўночна-ўсходнім слупе хра-
ма. 

Плёнам дзейнасці Я.Кунцэвіча былі засна-
ванне навіцыяту пры Быценьскім манастыры, 
аднаўленне царквы і манастыра ў Жыровічах, 
адбудова Сафійскага сабора ў Полацку, удзел 
у стварэнні базыльянскага ордэну, аўтарства 
шэрагу палемічных твораў на старабелару-
скай і польскай мовах у абарону уніі (О фаль-
шованню письм словенских, 6 артыкулаў у 
кнізе Л.Крэўзы “Абарона адзінства”, “Правілы 
Іасафата архіепіскапа Полацкага”, “Катэхізма 
слугі Божага Іасафата” і інш.). 

Выдатным матэрыялам для вывучэння асо-
бы Святога Язафата і аклічнасцяў тагачаснага 
жыцця з’яўляюцца ягоныя лісты. Прывяду 
выказванні вялебнага Язафата, якія лепш за 
любыя каментары засведчаць надзвычай-
ную шчырасць і святасць гэтага чалавека: 
“ Богам маім сведчу, які сэрца і справы мае 
бачыць, што ніводным дрэнным прыкладам 
жыцця, ніякім вострым учынкам не адпіхваў 
ад сябе палачанаў і іншых парафіянаў маіх. 
Каб я некалі каго гвалтам да Вуніі прымушаў, 
гэткае ніколі не выявіцца.” Так што тыя 
фальсіфікацыі, наўмысна зробленыя ў свой 
час шэрагам расейскіх даследчыкаў пры пе-
ракладзе пісьмаў архібіскупа, няхай заста-
нуцца на іхнім сумленні. І вялікі дзякуй сучас-
ным беларускім даследчыкам, якія вяртаюць 
нам аўтэнтычную спадчыну найвялікшага 
ўніяцкага архібіскупа.

С.Салодкі.

“Справядлівы гіне ў СправядліваСці Сваёй”

ХроНіка сУпрацьстаяННя віцебская міліцыя здымае 
фільм пра барыса ХамайдУ

• Абіралі прэзыдэнта — абралі цара, які 
клапоціцца толькі пра сваіх сыноў

• Улада абараняе толькі сябе і чыноўнікаў. 
Карупцыя дасягнула 100%. 

• Сытуацыя з цэнамі на харчаваньне пера-
сягнкла ўсе межы. Цэны вырасьлі, і рост пра-
цягваецца…

• Ахова здароўя — даўно не бесплатная.
• Сёньняшняя ўлада ставіцца да народа, як 

да быдла.
• Выбараў няма.
• Беларусь — у лідэрах па самагубствах.
• Дапамога на дзяцей — падобная на 

зьдзек. 
• Колькасьць насельніцтва істотна скара-

цілася. За часы кіраваньня Лукашэнкі 
насельніцтва скарацілася на 850 тысячаў. Не 
дажываюць да пэнсіі 62%.

• Паўсюль — на вучобе, на працы — нас па-
лохаюць.

• Дзе зьніклыя апанэнты Лукашэнкі? Чаму 
трымаюць у турме Аўтуховіча? Каб баяліся 
іншыя!

• Запрашаю на Кастрычніцкую плошчу 24 
лістапада.

• Новая канцэпцыя нацыянальнай палі-
тыкі — арыентаваная на чалавека, на 
хрысьціняскія каштоўнасьці. Прабеларуская. 
Сям’я — прыярытэт. 

• Грамадзтва для веруючых і няверуючых.
• Хрысьціянскія каштоўнасьці.
• Наша праграма — замяніць усю сыстэму. 
• Пэнсіі — крыху больш за 100 даляраў. 

Нашы з вамі бацькі вымушаныя працаваць, 
каб дапамагаць нам. Падвысіць пэнсіі да 
эўрапейскага ўзроўню — проста. Перададзім 
акцыі «Беларуськалію» ў пэнсійны фонд.

• Эканоміка. Сацыяльна арыентаваная рын-
кавая. Прыклад — Нямеччына. 

• Беларусь — эўрапейская краіна, здольная 
стварыць эўрапеўскую эканоміку.

• Бізнэс. Заснаваць сваю справу можна буд-

зе цягам 1 дня. Адменім мыта на аўтамабілі, 
якія ўвозяцца з-за мяжы.

• Мы ўвядзем эканамічную канстытуцыю.
• Спыніць карупцыю можам толькі разам. 

Улада будзе не прызначацца, а абірацца. 
• Аднаўленьне рэгіянальнага самакіра-

ваньня.
• Будуць выбары на ўсіх ўзроўнях.
• Будзе рэгіянальная рэформа: не 6 аблась-

цей, а 23.
• Дапамога па доглядзе за дзіцём — на 

ўзроўні сярэдняга заробку.
• Кошты на кватэры завышаныя. Увядзем 

гіпатэку.
• Бясплатная адукацыя.
• Вернем ільготы студэнтам. Адменім сучас-

нае прыгоннае права — разьмеркаваньне.
• Вернем павагу да міліцыі. Гарантую, 

што улада ня будзе ўмешвацца ў працу 
праваахоўных ворганаў.

• За дробязь — у турмы, а хто крадзе мільёны 
— не сядзіць.

• Войска. Зборы да 3-6 месяцаў. Гэта дастат-
кова, каб навучыцца бараніць краіне.

• Будуць прыстойныя заробкі афіцэраў.
• Зьнізім цэны на візы.
• Беларуская мова і культура: нікога любіць 

мову і культуру прымушаць ня будзем.
• Заклікаю ўсіх удзельнічаць у гармадзкім 

жыцьці, ісьці ва ўладу.
• Важна ня як галасуюць, а як лічаць гала-

сы. У выбарчых камісіях — толькі прыхільнікі 
ўлады.

• Студэнтаў прымушаюць ісьці галасаваць 
датэрмінова. Давайце не аддамо падмануць 
сябе. Прыходзьце галасаваць толькі ў дзень 
выбараў.

• Толькі разам зможам спыніць 
фальсыфікацыю вынікаў выбараў.

• Народ мае права абіраць уладу. Інакш — мы 
маем права на канстытуцыйную забастоўку.

• Прыходзьце на Плошчу.

гАЛоўНАЯ ПАДЗеЯ  
выступы кандыдатаў у прамым эфіры
ВІТАЛь РыМАшЭўСКІ: “АБІРАЛІ 
ПРЭЗыДЭНТА — АБРАЛІ цАРА” 

АЛЕСь МІХАЛЕВІЧ: “Я НЕ ХАЧУ ЎДЗЕЛьНІЧАЦь 
У СПАБОРНІЦТВЕ АБЯЦАНьНЯЎ КАНДыДАТАЎ” 

• Эканамічны рост. Умовы для малога і ся-
рэдняга бізнэсу.

• Эфэктыўная дзяржава — падзел уладаў. 
Рэформа мясцовага самакіраваньня.

• Наша эканамічная мадэль была эфэктыўна 
ў 90-х гадах і першых гадах цяперашняга ста-
годзьдзя. Цяпер — не.

• За 20 гадоў не пабудавана ніводнага буй-
нога прадпрыемства. Звышпрыбыткаў цяпер 
няма, і, думаю, іх ня будзе.

• Як стаўляюся да Мытнага зьвязу? Калі ён 
будзе эфэктыўным — буду рабіць высновы.

• Менш ідэалёгіі — больш эканомікі!
• Крэдыты, якія бралі былыя ўлады, трэба 

будзе вяртаць. Інакш да нас не прыдуць па-
тэнцыйныя інвэстары.

• Мяне не палохаюць інвэстыцыі з Расеі. Як 
і іншыя... Але шмат хто з расейскіх інвэстараў 
— беларусы, якія працуюць там. 

• Чаго чакаць вайскоўцам? Войска патрэбна. 
У сьвеце — шмат канфліктаў. Я прапаную, каб 
Беларусь была нэўтральнай дзяржавай.

• Кожны афіцэр павінен быць упэўнены, што 
пасьля сканчэньня службы атрымае дом пад 
Менскам. Служба павінна быць прэстыжнай.

• ці патрэбная амністыя? Я не прыхільнік 
шматлікай амністыі. Большасьць сядзіць за 
злачынствы. Але шмат — за эканамічныя зла-
чынствы. Трэба зрабіць прадуманую амністыю 
за эканамічныя злачынствы.

• Я — за прыватную ўласнасьць на зямлю. 
Права ўласнасьці на зямлю павінна быць га-

рантаванае.
• Мы павінны наладжваць стратэгічнае пар-

тнэрства як з Расеяй, так і з Эўразьвязам. По-
бач — Украіна. Скандынавія важная. Добрыя 
адносіны павінныя быць як на Захадзе, так і на 
Ўсходзе.

• У бліжэйшыя 10 гадоў уступленьне Беларусі 
ў Эўразьвяз — нерэальнае. Але партнэрства 
павінна стаць сур’ёзным прыярытэтам.

• Трэба зрабіць, каб жыхары Эўразьвязу 
маглі езьдзіць да нас без візаў.

• Павінная быць мадэрнізацыя ўлады.
• Я прыхільнік таго, каб прэзыдэнт мог 

абірацца на сваю пасаду 2 разы.
• Павінна быць незалежнасьць судоў. Пакуль 

яны стаяць на абароне інтарэсаў дзяржавы.
• Наконт пытаньня пра вяртаньне да пар-

лямэнцкай рэспублікі стаўлюся негатыўна. 
Павінен быць пост прэзыдэнта. Ён павінен 
ачольваць выканаўчую ўладу

• Я супраць прызнаньня Абхазіі і Паўднёвай 
Асэтыі. Межы Эўропы не павінныя перакрой-
вацца. Інакш зьявіцца шмат гарачых кропак.

• Я не абяцаю павышэньня пэнсій. Пасьля 
павышэньня — рост цэнаў, інфляцыя.

• Але калі будзе эфэктыўная эканоміка — 
дзеці будуць атрымліваць прыстойную зар-
плату.

• Барацьба з п’янствам. У асноўным прада-
юцца чарніла, бырла. Павіннна быць забарона 
на моцныя пладова-ягадныя віны. А на добрыя 
вінаградныя віны трэба адмяніць акцызы.

МІКОЛА СТАТКЕВІЧ: “МНОГІЯ СТАРШыНІ 
КАЛГАСАЎ ПРАЦУюЦь ЛЕПЕй, ЧыМ 
НЕКАЛІ КІРАЎНІК САЎГАСУ “ГАРАДЗЕЦ” 

• Інфармацыю даюць СМІ, радыё і тэлебачань-
не. Зь іх нельга нешта даведацца пра выбары і 
кандыдатаў.

• Тэлебачаньні пра іншых кандыдатаў не рас-
казвае. 

• На экранах адзін і той жа чалавек, 17 гадоў 
запар. А потым народ пытаецца: “А хто акрамя 
яго?“ Ды ў нас 2 тысячы старшыняў калгасаў, якія 
працуюць ня горш за былога кіраўніка саўгасу 
«Гарадзец».

• Выбарчыя камісіі фарміруе вэртыкаль. А кіруе 
вэртыкальлю адзін чалавек. Участковыя камісіі 
— з аднаго працоўнага калектыву, дзе ўсе на кан-
тракце.

• 5 дзён папярэдняга галасаваньня. Навошта? 
Заганяюць людзей, міліцыянтаў, вайскоўцаў, 
студэнтаў. Уначы скрыні без нагляду. А калі іх ад-
чыняюць — усе за аднаго чалавека.

• У дзень галасаваньня пры падліку галасоў 
назіральнікаў адганяюць за 10 мэтраў, яны ба-
чаць толькі філейныя часткі сябраў камісіі. Нават 
у Афрыцы — паказваюць бюлетэні ўсім.

• Захаду патрэбныя сумленныя выбары. Гатовыя 
даць вялікія сродкі — 3 млрд эўра за сумленныя 
выбары. Аказваецца, нам ня трэба. Адзін чалавек 
залез наверх і лесьціву за сабой прыбраў.

• Ня мы, народ, ажыцьцяўляем уладу. Уладу 
ажыцьцяўляе адзін чалавек, які прызначае ўсіх 
зьверху.

• Дасталася ад СССР добрая прамысловасьць. 
За 20 гадоў — ніводнага новага прадпрыемства. 
За 17 гадоў Японія, ЗША сталі самымі разьвітымі 
краінамі. А мы за 17 гадоў запазычылі паўгадавы 
ВУП.

• Пэнсіянэры. Сорамна і грэх падманваць 
старых. Яны памятаюць вайну, холад і голад, 
— і вераць тэлевізару. Але ня ведаюць, як жы-
вуць пэнсіянэры за мяжой: вандруюць у Эгіпэт, 

Гішпанію, Партугалію.
• Адукацыя стала платнай. школьная рэформа: 

хістаньні. Чаму міністар адукацыі не пакараны, 
чаму ён дагэтуль кіруе? Прычым, кіруе штабам 
аднаго з кандыдатаў.

• Права на шчасьлівае дзяцінства маюць усе 
дзеці, а ня толькі адно дзіцё.

Што трэба зрабіць, каб зьмяніць сытуацыю? 
(Тут перайшоў на беларускую мову)

• Як уратаваць эканоміку? Малы бізнэс 
разьвіваць, а не душыць

• Трэба разьвіваць інвэстыцыйныя праекты.
• Пэнсію трэба прывязаць да заробкаў.
• Уклады. Абакралі народ — трэба вярнуць гро-

шы. Украіна вярнула. І тут трэба вярнуць.
• Павінны быць ільготы для пэнсіянэраў і дзя-

цей. 
• Патрэбныя палітычныя рэформы.
• Найперш — сумленныя выбары, каб быў нар-

мальны парлямэнт.
• Наконт геапалітычных праблем. Краіна 

невялікая — сябраваць трэба з усімі. Ня толькі з 
Расеяй. Неабходна інтэгравацца ў эўрапейскую 
прастору.

• Вось што павінен зрабіць сапраўдны прэзы-
дэнт, але ня робіць. (Зноў перайшоў па расейскую 
мову).

• Выбараў у нас няма. Выбары фальсыфікуюцца. 
Вынікі ўжо вядомыя. Навошта тады я іду на выба-
ры? Я хачу зьмяніць гэта. Нам гэта трэба зрабіць 
разам.

• Не ўдзельнічайце ў датэрміновых выбарах 
— ваш голас скрадуць. Прыходзьце галасаць у 
дзень выбараў.

• Можна стаць незалежным назіральнкам. Па-
трабуйце, каб галасы лічылі пры вас.

• Заклікаў прыйсьці на Кастрычніцкую плошчу 
24 лістапада а 18-й гадзіне.

РыГОР КАСТУСЁЎ: “ХТо НЯ КРАў — Той НЯ СЯДЗе” 
• Мяне вылучыла партыя БНФ. З 1994 года 

гэта партыя не вылучала кандыдатаў. Я іду за-
раз на выбары пад бел-чырвона-белым сьцягам. 
Паказаў фота Філарэта і распавёў пра колеры 
бел-чырвона-белага сьцяга. Мы вернем сьцяг, а 
таго, хто будзе зьняважаць яго — пакараем.

• Лукашэнка назваў сябе праваслаўным 
атэістам. Няма нічога горш за атэістаў, якія 
забівалі нашых сьвятароў.

• Нам трэба падумаць, а ці правільна мы жы-
вем. І праз выбары — добрая нагода даць ацэн-
ку ўсяму ладу нашага жыцьця.

• На першы погляд — усё ў парадку, чыста, 
будуюцца аграгарадкі, лядовыя палацы. Але 
нядаўна быў знойдзены павешаным журналіст. 
Цэны растуць — бульба ў 3 разы, сьмятана — на 
75%.

• Прычына ўсіх нашых бедаў адна — дыктату-
ра. Я іду на выбары, каб вярнуць нашу краіну да 
дэмакратыі. Мне неабыякавы лёс Бацькаўшчыны 
як бацьку трох дзяцей.

• Але найперш трэба вярнуць законнасьць.
• Заклікаю да зьнішчэньня аўтарытарызму.
• На пераходны пэрыяд будзе сфармаваны 

ўрад народнага даверу — да парлямэнцкіх 
выбараў.

• Свабода прэсы будзе абаронена дзяржавай.
• Будзе скасаваная дзяржманаполія на тэлеба-

чаньне.
• Старыя спэцслужбы будуць скасаваныя, а 

КДБ распушчана. Будуць створаны новыя спэц-
службы з прафэсіяналаў, якія сябе не заплямілі.

• Будзе мараторый на сьмяротнае пакарань-
не.

• Ня трэба палохаць чыноўнікаў люстрацыяй. 
Пераважная большасьць зь іх сумленныя людзі. 
Але Лукашэнка іх абражае

• Хто ня краў — той ня сядзе: ня бойцеся Ры-
гора Кастусёва.

• Ідэя Балтыйска-чарнаморскага калектара.
• Я працую ўсё жыцьцё на вытворчасьці. Мае 

веды практычныя.
• Беларускі народ можа жыць лепей.
• А мы жывём, як у анэкдоце пра бабулю, якая 

глядзела тэлевізар і плакала: хачу жыць у краіне, 

якую паказваюць па ТБ
• Беларусы будуць езьдзіць на новых 

іншамарках.
• Нашы праграмісты — найлепшыя ў сьвеце.
• Аўтуховіч змагаўся з карупцыяй, а зараз 

сядзіць у турме.
• Мыта на аўто не павінна павышацца, пакуль 

ня будзе сваёй вытворчасьці аўтамабіляў.
• Будзе створана агенцтва па прыватызацыі.
• Увядзеньне моцнай нацыянальнай валюты 

— талера.
• Тэрмінова неабходна спрасьціць падатковую 

сыстэму.
• Узгадаў дзяцей чыноўнікаў, якія працуюць на 

дыпляматычнай службе.
• Адукацыя павінна быць бясплатнай і пры-

стойнай.
• Трэба вярнуць ЭГУ на Беларусь.
• Беларусь павінна дасягнуць эўрапейскага 

ўзроўню разьвіцьця.
• Для гэтага трэба напружана працаваць. А бе-

ларусы ўмеюць працаваць.
• Неабходнае адраджэньне беларускай мовы.
• Патрэбная энэргетычная незалежнасьць.
• Дэмаграфічная сытуацыя выклікае жах. За 

апошнія 16 гадоў насельніцтва скарацілася 
амаль на мільён.

• Будзе рассакрэчана інфармацыя пра наступ-
ствы ўзьдзеяньня радыяцыі на насельніцтва. 
Чарнобыль працягвае забіваць беларусаў.

• Краіну завялі ў тупік. Лукашэнка больш ня 
можа кіраваць краінай.

• БНФ не гуляе па сцэнары ані Лукашэнкі, ані 
Масквы.

• Вы разгубленыя і ня верыце нікому. Уважліва 
глядзіце на ўсіх кандыдатаў: хто гаворыць на 
роднай мове, хто за нацыянальныя інтарэсы.

• Нам не патрэны ні хросны бацька 1, ні хрос-
ны бацька 2.

• Зьвяртаецца да сябраў учасковых камісій: на 
вас — вялікая адказнасьць.

• Разам мы здольныя дапагчыся лепшага 
жыцьця.

Завершыў свой выступ воклічам «Жыве Бела-
русь!» 

Заснавальнік і рэдактар: 
Сяржук Салодкі

Адрас рэдакцыі: г.Віцебск, 
3-я Мопраўская, д. 14,  
тэл. 26-42-02, маб. +375299410197

Наклад: 290 асобнікаў. 
Выдаецца пры падтрымцы сяброў. 
Распаўсюджваецца бясплатна.

ЗРоБім ВыБАРы СУмЛеННымі!
Рух «За Свабоду» прапануе 

актыўным грамадзянам, якім неабыя-
кавы лёс краіны, стаць назіральнікамі 
на выбарах прэзідэнта Рэспублікі Бе-
ларусь.

Стаць назіральнікам ад ПАГА “Рух 
“За Свабоду” можа кожны прыхільнік 
арганізацыі (нават, які не з’яўляецца яе 

сябрам). Дастаткова быць паўналетнім, 
даць сваю згоду на назіранне і 
прадставіць пэўныя асабістыя звесткі. 
Анкету на назіранне магчыма 
атрымаць, патэлефанаваўшы ў 
рэдакцыю. З валанцёрамі, якія вы-
лучаюцца ад Руху “За Свабоду”, будзе 
праводзіцца адпаведнае навучанне. 

Назіральнікі змогуць прысутнічаць 
на выбарчым участку ва ўсе дні яго 
працы, назіраць за хадой галасаван-
ня,  фіксаваць парушэнні Выбарчага 
кодэксу і, па магчымасці, прадухіляць 
верагодныя махінацыі з бюлетэнямі. 
Вылучаныя паводле ўстаноўленых 
правілаў назіральнікі маюць права 

заставацца на выбарчым участку пры 
падліку галасоў і назіраць за гэтым 
працэсам, у тым ліку − бачыць на 
ўласныя вочы бюлетэні з пазнакамі.

Удзел у назіранні за выбарамі − бяс-
цэнны досвед, які дапаможа зразу-
мець сутнасць і механізмы функцыя-
навання выбарчай сістэмы ў Беларусі. 

Чым больш грамадзяне Беларусі 
будуць дасведчаныя ў асаблівасцях 
функцыянавання гэтага складанага 
дэмакратычнага інстытуту, тым лягчэй 
і хутчэй можна будзе дамагчыся яго-
нага ўдасканалення на карысць усяго 
нашага грамадства.

выступы кандыдатаў у прамым эфіры
АНДРЭй САНьНІКАў: ДА ЗьМЕНы 
ЎЛАДы ЗАСТАЛОСЯ НЕКАЛьКІ ТыДНЯЎ 

• Лукашэнка ўжо прайграў. Калі стэндаў зь 
ягонымі фатаграфіямі нікога не было. У яго няма 
падтрымкі народу. Ён нават асабіста не прыйшоў 
на ўручэньне пасьведчаньня кандыдата. 

• Да зьмены ўлады засталося некалькі тыдняў. 
А пакуль краіну называюць апошняй дыктатурай 
Эўропы.

• 14 лістапада 1996 году краіна пачала скатвац-
ца ў дыктатуру — калі зьнялі Ганчара з пасады 
старшыні ЦВК. 

• Галоўная задача цВК з той пары, калі яго 
узначаліла Ярмошына, — фальсыфікацыя 
выбараў. Пра якія сумленныя выбары пры Ярмо-
шынай можа ісьці гаворка?

• Увосень 1996 году я сышоў у адстаўку з пасады 
намесьніка міністра замежных спраў.

• Я прафэсійны дыплямат.
• Павінен быць падзел уладаў. Усе галіны павінны 

быць незалежныя. Суд і прэса — таксама.
• Нашы падаткі быццам бы ідуць на заробкі. Але 

настаўнікі, лекары — незадаволеныя заробкамі. 
Падаткі ідуць на курорты Лукашэнкі, утрыманьне 
Бакіева.

• У бюджэце няма грошай на лячэньне хворых 
дзяцей.

• У 1996 годзе Лукашэнка страціў права на-
зывацца законна абраным прэзыдэнтам. Пакуль 
дыктатары незаконна ўтрымліваюць уладу, яны 
пераконваюць народ, што краіна квітнее. Але на-
род ня верыць яму.

• Тэма зьніклых. Памер Карпенка. Зьнік Заха-
ранка. Віктар Ганчар і Анатоль Красоўскі. Калі б 
яны засталіся жывыя, краіна была б іншай.

• Нядаўна мы зьвярнуліся да 5 пастаянных 
чальцоў ААН з просьбай расьсьледаваньня 
справаў зьніклых. Я ўдзячны прэзыдэнту РФ 
Мядзьведзеву за падтрымку.

• Народ наш запалоханы. Трымаюць кан-
трактнай сыстэмай, пагрозамі звальненьняў, 
высяленьняў з інтэрнатаў.

• Нельга галасаваць датэрмінова — галасы 
скрадуць.

• Беларусь стала вялікай пацёмкінскай вёскай.
• Маёй сям’і ня раз пагражалі. Абшуквалі нават 

дзіцячую калыску.
• Загінуў мой сябра Алег Бябенін, улады не 

расьсьледуюць справу.
• Мая каманда кажа: хопіць баяцца.
• Мы звычайная эўрапейская краіна. У 1991 год-

зе сталі незалежнымі, у 1996 — страцілі свабоду.

• Усе краіны супраціўляліся. Вугоршчына ў 
1956, Чэхаславаччына ў 1968-м. Беларусь таксама 
змагаецца. Беларускі народ цярплівы толькі да 
пэўнага часу. Менавіта ў Беларусі быў створаны 
самы моцны партызанскі рух.

• Нас называюць апазыцыяй. Але ня мы апазы-
цыя, а той, хто жыве ў Драздах за высокім плотам.

• Галоўнай задачай лічу паляпшэньне жыцьця 
людзей. Праз 7 гадоў мы павінны дасягнуць леп-
шага жыцьця.

• Першы указ, які я падпішу — пра скасаваньне 
кантрактнай сыстэмы.

• Павінны быць моцныя прафсаюзы. цяпер яны 
— інструмэнт кантролю.

• Прыбяром з школных праграм ідэалёгію.
• Пэнсіянэры павінны жыць годна.
• Служба ў арміі стане сапраўднай школай для 

сапраўдных мужчын.
• Павінна быць зьнятая забарона з Чарнобыль-

скай праблемы.
• Інвалідам, чарнобыльцам мусяць быць верну-

тыя льготы.
• Прадпрымальнікам — будзе адменены указ 

№760.
• Нашы прадукты сельскай гаспадаркі павінны 

выходзіць на эўрапейскія рынкі.
• Павінен быць рост, рух наперад. Словы замож-

насьць і ўласнасьць павінны стаць нармальнымі.
• Мне сорамна за хамства Лукашэнкі, які зьне-

важае падначаленых. (Узгадаў Машэрава і Колю ў 
генэральскай форме).

• Узгадаў выпадак з трагедыяй пад Смаленскам, 
калі не была абвешчана жалоба. Яшчэ больш со-
рамна за Пінскую трагедыю.

• Беларусь будзе рухацца ў Эўропу. 
• Сёньня партнэры дыктатара — Іран і Вэнэсуэ-

ла. 
• У краіне шмат эканамістаў-прафэсіяналаў.
• У мяне ўжо ёсьць сьпіс будучага ўраду, ёсьць 

праграма трансфармацыі эканомікі, падрыхтава-
ная разам з эканамістам Злотнікавым.

• Калі Лукашэнка цудам ўтрымаецца ва ўладзе, 
цэны на нафту стануць непад’ёмнымі, крэдыты не 
дадуць.

• Зьвярнуўся да бізнэсоўцаў, дзяржаўных слу-
жачых: прафэсіяналы будуць патрэбныя і новай 
уладзе, але цяпер трэба зрабіць свой выбар.

• Запрасіў народ на плошчу 19 сьнежня, дзе бу-
дуць самыя лепшыя мужчыны і самыя прыгожыя 
жанчыны.

УЛАДЗІМЕР НЯКЛЯЕЎ: З ПАЭТА ПРЭЗыДЭНТ 
НЯ ГоРшы ЗА ДыРЭКТАРА САўГАСУ 

• Слухаць. Аналізаваць. Рабіць высновы. Пры-
маць рашэньні.

• З паэта можа паўстаць прэзыдэнт ня горшы, 
чым з старшыні калгасу. Узгадаў пры гэтым Вац-
лава Гавэла.

• Тры прынцыпы ў сваім жыцьці я спавядаў: 
прыстойнасьць, здаровы сэнс, павага да людзей. 

• Распавёў пра кампанію “Напішы прэзыдэнту“ 
з паштоўкамі, якія актывісты распаўсюдзілі пра 
ўсёй краіне. Паштоўкі не прынялі ў адміністрацыі. 
Нікому не адказалі.

• Правялі кампанію па прысваеньні вуліцы імя 
Быкава. Сабралі больш за 100 тысяч — і атрымалі 
паўсюль “дулю“.

• Яшчэ адна дэталь, якая характырызуе пры-
стойнасьць і павагу да людзей. Раз на 5 год Лу-
кашэнка праводзіць Усебеларускі народны сход. 
Я таксама хацеў туды трапіць. Сабраў 27 тысяч 
подпісаў. Не патрапіў — на маім шляху ўстала ўся 
прэзыдэнцкая вэртыкаль, АМАП, міліцыя. На гэты 
сход патрапіў мой сябар, дэпутат Давыдзька, яко-

га не выбіралі, а запрасілі. 
• Таму я запрашаю на вакзал 6 сьнежня на вак-

зал — мы там правядзем сход.
• Яны сядзяць, як мышы пад венікам, — на схо-

дах. А калі хтосьці асьмеліцца нешта запярэчыць 
— сядзь! І сядае, і рады, што на сваё месца, а не 
ў турму.

• Мяне таксама арыштоўвалі — маскі-шоў 
ўварваліся ў офіс, усё канфіскавалі.

• Літаральна ўчора Лукашэнка заявіў, што я 
атрымліваю расейскія грошы. У яго няма доказаў. 
А ў мяне — ёсьць. Усе гады свайго прэзыдэнцтва 
Лукашэнка клянчыў грошы ў Расеі. Як толькі яна 
перастала даваць — пасварыўся з Расеяй.

• Няма здаровага сэнсу ў абвастрэньні стасункаў 
з Расеяй. Трэба сябраваць з Эўразьвязам, але не 
за кошт сваркі з Расеяй.

• Прачытаў верш: “Стаю на асфальце, у лыжы 
абуты…“ Стаяць у лыжах на асфальце — гэта і 
ёсьць стабільнасьць? Ды яшчэ зь міліцэйскімі 
палкамі?

• Чаму ў мяне столькі прэтэнзій да Лукашэнкі? 
Яго дзеяньні пачынаюць наносіць эканамічную 
шкоду краіне.

• Перайшоў да праграмы. Сяло трэба вывесьці 
з уласнасьці дзяржавы. Павінны зьявіцца гаспада-
ры, сельскагаспадарчыя мэнэджэры. 

• А ён шантажыруе начальнікаў: “Як у цябе пра-
галасуюць, тое і атрымаеш — крэдыты, рэсурсы“.

• Тое самае і ў гарадах — людзі павязаныя 
кантрактамі.

• Наша сельская гаспадарка, калі яе не прыгня-
таць, можа вырабляць столькі!

• Мы зможам выплачваць мацярынскі капітал. 
На дзіця, на яго рост, адзеньне, адукацыю.

• Мы не забудзем пра дзяцей вайны. 
• Пэнсіі будуць павышацца, прывязвацца да 

заробкаў.
• Грошы не ў прэзыдэнта. Грошы — дзяржаўныя. 

Ня ён нас корміць і апранае, а мы яго.
• Другая крыніца атрыманьня грошай — у 

сярэднім і дробным бізнэсе.
• Трэцяя крыніца — тое, што называецца 

лідэрскай эканомікай. Трэба вывесьці прадпры-
емствы з-пад дзяржаўнага кантролю. 

• Усе эканамічныя праблемы ўпіраюцца ў 

палітычныя.
• Ня будзе вяртаньня да дыктатуры. Усё будзе 

добра. Вам хто толькі не абяцаў гэта. Паверце 
свайму паэту. Але калі я вам не буду падабацца — 
я за ўладу чапляцца ня буду.

• Уявіце такую карціну: Новы год. Вы 
прагаласавалі за новага прэзыдэнта — Уладзімера 
Някляева. Я вас віншую з Новым годам. А недзе 
каля елкі сядзіць каля тэлевізара Лукашэнка з 
сынам. А я дзякую яму, што ён захаваў незалеж-
насьць, сацыяльныя гарантыі... І дзякую, што ён 
не пайшоў на фальсіфікацыю выбараў. Уявілі 
карціну? І што здарылася? Нічога… Доўжыцца 
жыцьцё.  Але пакуль яшчэ ня Новы год. Наперад-
зе выбары. 

• Не хадзіце на датэрміновыя выбары. Нічога ня 
бойцеся. 

• І яшчэ адно запрашэньне: 19 сьнежня а 20-й 
гадзіне прыходзьце на плошчу сьвяткаваць нашу 
з вамі перамогу.

• А 6-й вечара 6 сьнежня — Прывакзальная 
плошча. Мы разам, мы пераможам“

• Чытае верш “Я прыйшоў, каб вы перамаглі…“. 
На гэтым выступ скончыўся. 

ЯРАСЛАЎ РАМАНЧУК: Я МАю ДАКЛАДНАЕ 
ЎЯЎЛЕНьНЕ, ЯК МУСІЦь РАЗьВІВАЦЦА КРАІНА 

• Я маю дакладнае ўяўленьне, як мусіць 
разьвівацца краіна. 

• 7 гадоў я парушаў працоўны кодэкс, працуючы 
на малаказаводзе ў дзяцінстве. З тых грошай купіў 
сабе ровар. 

• У пошуку эканамічных рэцэптаў трэба ісьці ад 
жыцьця.

• Працаўнікі ў нас шмат зарабляюць, на-
чальства яшчэ больш, але справядлівасьці ў 
размеркаваньні прыбыткаў няма. 

• Мы, пямяркоўныя, але з другога боку гэта ня 
вельмі добра. Калі ўвесь сьвет разьвіваецца хут-
ка, а мы не — кепска. Сьвет робіць два крокі, а мы 
адзін.

• Калі вы замест «Жыгулёў» купляеце «Фоль-
сксваген», хоць і 5-гадовы, гэта абнаўленьне.

• Беларусь вартая ісьці разам зь лідэрамі сусь-
ветнай эканомікі.

• Наша нацыянальная ідэя: пабудуем новае, за-
хаваем лепшае.

• Мы прапануем захаваць чалавечы капітал: 
людзі — гэта ўсё.

• Людзі бягуць з краіны, дзе іх ня цэняць. 
• БАТЭ — гэта прыклад таго, як людзі дасягаюць 

посьпеху безь дзяржаўнага пляну. Бо гэта людзі, 
якія ведаюць, што такое чалавечы капітал. Тое са-
мае і беларускія баскетбалісткі.

• Але ёсьць і людзі, якія хаваюцца за таблічкамі 
у бюракратычных калідорах. Ад іх памылак мы ўсе 
цярпім.

• Другі наш патэнцыял — нашы дарогі. Іх 
прыбіраюць нават лепш, чым ў Эўропе. Але 
выкарыстоўваем мы іх кепска. Бясьпека на на-
шых дарогах дрэнная, і ў выніку мы губляем 
транзіцераў. Канфіскацыя — біч нашай краіны. 
Штогод мы губляем каля 1 мільярда даляраў.

• Беларусь — як залаты склад, які даўно ніхто 
не адкрываў. 

• Вялізная праблема — няма прыдарожнага 
сэрвісу, бо жорсткія бюракратычныя перашкоды. 
Кіпу папер трэба сабраць, каб адкрыць прыда-
рожную кавярню. Адна прадпрымальніца казала: 
два гады адкрывала кавярню і цяпер у яе няма 
дня без кантралёра, пажарнікаў, міліцыянтаў, 
якія хочуць, каб іх бясплатна кармілі. Тое самае 
зь зямлёй ля трасы: уладальнікі кавярні ў 60 км ад 
Магілёва не змаглі пачаставаць гасьцей кавай, бо 
ім зь Менску не прыслалі цэнаў!

• Нашы мытнікі — як салаўі-разбойнікі. Уся 
краіна — краіна салаўёў-разбойнікаў. Вялікія 
начальнікі бяруць шмат, малыя — меней. 

• Вадаёмы і лясы — таксама наш велізарны па-
тэнцыял. Сам я адпачываю летам толькі ў Беларусі. 

Але вакол азёр няма інфраструктуры.
• 6 гадоў прайшло ад прыняцьця праграмаў 

па нарачанскіх азёрах — нічога ня зроблена. 
ААН абвясьціла ваду самым галоўным рэсур-
сам. Мы самыя багатыя па вадзе, але ніяк яе не 
выкарыстоўваем.

• Зямля — тое самае. У Жлобіне мне жанчына 
сказала, што на зямлі мусіць быць гаспадар. Гэта 
сутнасьць маёй праграмы. 

• Паказаў дзьве бульбіны — адну зь Беларусі — 
другую з Марока. З Марока — удвая таньней. Гэта 
паказвае, наколькі эфэктыўна мы выкарыстоўваем 
зямлю. Грошы, якія мы ўкладаем у зямлю, разы-
ходзяцца па кішэнях чыноўнікаў.

• ці ўсё найлепшае ў нас дзецям? Чаму кож-
ны другі малады чалавек хоча зьехаць з краіны? 
Чаму вучні мусяць плаціць за падручнікі? У Ма-
скве нічога не плацяць! Навошта забіралі ў дзяцей 
ільготы на транспарт? Не магу зразмець. Дзеці му-
сяць езьдзіць на транспарце бясплатна.

• Колькі грошай мы гробім на праеты 
новабудоўляў? Мільярды замарожаныя!

• 100-150 эўра трэба плаціць ня толькі на дзіця, 
але і маці, бо адкуль ёй узяць даход? 

• Трэба вярнуць пэнсіянэрам ільготы на транс-
парт.

• Гэта памылка, што пэнсіі плаціць Лукашэнка. Ён 
іх не зарабляў. Любы ўрад мусіць плаціць пэнсіі. 

• ці могуць нашы пэнсіянэры адпачыць на на-
шых базах адпачынку і санаторыях? Не. Там усё 
занята замежнікамі, асабліва летам. Вось рэаль-
ная сацыяльная палітыка сёньня. Яна падманвае: 
абяцае адно, а дае другое.

• Дэпутаты атрымліваюць пэнсію 1000 даляраў, 
а звычайны чалавек гарбаціўся ўсё жыцьцё, а 
атрымлівае 150 даляраў. Дзе справядлівасьць? 
Няма справядлівасьці!

• Мае дзяды назьбіралі цяжкай працай грошы і 
набылі зямлю, але прыйшла Савецкая ўлада і ўсе 
адабрала. Мае бацькі зьбіралі грошы, якія зьніклі 
з распадам СССР. Мы ня мусім кожны раз пачы-
наць з нуля.

• Мы не бунтары, мы за сумленны дыялёг 
бізнесу з урадам.

• Падчас наступнага выступу раскажу, што трэ-
ба зрабіць для эканамічнага развіцьця. 

• Трэба выпусьціь палітвязьняў.
• Трэба вызваліць прэсу.
• Кожны беларус мусіць свабодна выбіраць.

Аляксандар Лукашэнка правам выступу па 
тэлебачаньні а 19:30 не скарыстаўся.


